
2018 թվականի  N      -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
Հիմք ընդունելով «Նորմատիվ իրավական ակտերի մասին» ՀՀ օրենքի 33-րդ հոդվածի, Հայաստանի Հանրապետության աշխատանքային օրենսգրքի 183-րդ հոդվածի 2-րդ մասի պահանջները՝ Հայաuտանի Հանրապետության կառավարությունը որոշում է.

1. Հայաստանի Հանրապետության կառավարության 2010 թվականի դեկտեմբերի 2-ի «Ծանր, վնասակար արտադրությունների, աշխատանքների, մասնագիտությունների և պաշտոնների, առանձնապես ծանր, առանձնապես վնասակար արտադրությունների, աշխատանքների, մասնագիտությունների և պաշտոնների ցանկերը հաստատելու, Հայաստանի Հանրապետության կառավարության 2005 թվականի օգոստոսի 11-ի N 1599-Ն որոշման մեջ փոփոխություններ և լրացումներ կատարելու, Հայաստանի Հանրապետության կառավարության 2006 թվականի հունիսի 16-ի N 876-Ն որոշման մեջ փոփոխություններ կատարելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» N 1698-Ն որոշման N 1 հավելվածի «XIV. Առողջապահական և սոցիալական ապահովության հիմնարկներ» բաժնում կատարել հետևյալ լրացումը և փոփոխությունը.

1) 25-րդ կետը «հատուկ մանկավարժ» բառերից հետո լրացնել «(այդ թվում՝ լոգոպեդ, տիֆլոմանկավարժ, սուրդոմանկավարժ, օլիգոֆրենոմանկավարժ)» բառերով.

2) 26-րդ կետի «աշխատանքային թերապիայի կազմակերպիչ, աշխատանքային թերապիայի հրահանգիչ» բառերը փոխարինել «մասնագետ` աշխատանքային թերապիայի» բառերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Իրավական ակտի անհրաժեշտությունը

	
	«Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ լրացում և փոփոխություն կատարելու մասին» Կառավարության որոշման նախագծի (այսուհետ՝ Նախագիծ) մշակումը բխում է Կառավարության 2010թ. դեկտեմբերի 2-ի N 1698-Ն որոշման N 1 հավելվածի «XIV. Առողջապահական և սոցիալական ապահովության հիմնարկներ» բաժնի 25-րդ և 26-րդ կետերով նախատեսված աշխատանքների անվանումները Կառավարության 2015թ. հոկտեմբերի 29-ի N 1292-Ն որոշմամբ  սահմանված չափորոշիչին (N 2 հավելվածի 19-րդ կետ) և Կառավարության 2007թ. փետրվարի 1-ի N 201-Ն որոշման 2-րդ հավելվածով սահմանված հոգաբարձության (խնամակալության), մանկական դաստիարակչական բնագավառների աշխատողների աշխատանքներին համապատասխանեցնելու անհրաժեշտությունից:

	2.
	Տվյալ բնագավառում իրականացվող քաղաքականությունը, ընթացիկ իրավիճակը և խնդիրները

	
	Նախագծով նախատեսված կարգավորումները (Հավելվածի 25-րդ և 26-րդ կետերում առաջարկվող լրացումն ու փոփոխությունը) բխում են իրավակիրառական պրակտիկայում ի հայտ եկած որոշ խնդիրներից, մասնավորապես՝ որոշակի մասնագիտությունների անվանումները (աշխատանքային թերապիայի կազմակերպիչ, աշխատանքային թերապիայի հրահանգիչ, հատուկ մանկավարժ) այլ իրավական ակտերով (Կառավարության 2015թ. հոկտեմբերի 29-ի N 1292-Ն որոշման 2-րդ հավելված, Կառավարության 2007թ. փետրվարի 1-ի N 201-Ն որոշման 2-րդ հավելված) սահմանված անվանումներին համապատասխանեցնելու անհրաժեշտությունից: Այն է.

1) Կառավարության 2010թ. դեկտեմբերի 2-ի N 1698-Ն որոշման N 1 հավելվածի «XIV. Առողջապահական և սոցիալական ապահովության հիմնարկներ» բաժնի 25-րդ կետում ներառված է «հատուկ մանկավարժ» աշխատանքը, սակայն վնասակարության տեսանկյունից նույնական ազդեցություն ունեցող հատուկ կրթության առանձին մասնագիտություններից լոգոպեդը, տիֆլոմանկավարժը, սուրդոմանկավարժը, օլիգոֆրենոմանկավարժը ներառված չեն: Եվ անկախ այն հանգամանքից, որ լոգոպեդը, տիֆլոմանկավարժը, սուրդոմանկավարժը, օլիգոֆրենոմանկավարժը հատուկ մանկավարժության առանձին ուղղություններ են, և ըստ էության հանդիսանում են հատուկ մանկավարժներ՝ իրավակիրառական տեսանկյունից նպատակահարմար է «հատուկ մանկավարժ» աշխատանքը ներկայացնել առանձին ուղղություններով: 

Բացի այդ, Կառավարության 2007թ. փետրվարի 1-ի N 201-Ն որոշման 2-րդ հավելվածով  աշխատանքի և հանգստի ռեժիմի որոշակի առաձնահատկություններ են սահմանված հոգաբարձության (խնամակալության), մանկական դաստիարակչական բնագավառների աշխատողների համար և նշված հավելվածի 3-րդ կետի 1-ին ենթակետով աշխատանքի նորմալ տևողություն է սահմանված դասավանդող հատուկ մանկավարժների (լոգոպեդ, տիֆլոմանկավարժ, սուրդոմանկավարժ, օլիգոֆրենոմանկավարժ) մանկավարժական աշխատանքի համար: Հարկ է նշել նաև, որ ՀՀ ԱՍՀՆ 2016թ. փետրվարի 29-ի N 29-Ա/1 հրամանի 1-ին հավելվածով հաստատված Աշխատանքի և սոցիալական հարցերի նախարարության ենթակայությանը հանձնված խնամք և սպասարկում իրականացնող ՊՈԱԿ-ների կառուցվածքային բաժանումներում ներառված «հատուկ մանկավարժ, լոգոպեդ, տիֆլոմանկավարժ, սուրդոմանկավարժ, օլիգոֆրենոմանկավարժ» պաշտոնների համար սահմանվել են պաշտոնների անձնագրերի առանձին օրինակելի ձևեր:

 2) Կառավարության 2015թ. հոկտեմբերի 29-ի N 1292-Ն որոշման 2-րդ հավելվածով հաստատված 18 տարին լրացած քրոնիկ հոգեկան հիվանդությամբ կամ խոր մտավոր հետամնացությամբ հաշմանդամություն ունեցող կամ ծերունական փսիխոզով կամ ծանր արտահայտված սկլերոզով անձանց շուրջօրյա լրիվ խնամք տրամադրող` բնակչության սոցիալական պաշտպանության հատուկ տիպի (մասնագիտացված) հաստատությունների հաստիքային միավորների չափորոշիչների 19-րդ կետով հատուկ տիպի տուն-ինտերնատում սոցիալ-հոգեբանական վերականգնման ծառայությունների տրամադրման աշխատանքների իրականացման համար որոշակի չափորոշիչներ են սահմանվել «մասնագետ` աշխատանքային թերապիայի (ըստ ուղղությունների)» աշխատանքների համար: Սակայն նշված չափորոշիչներով որևէ չափորոշիչ սահմանված չէ «աշխատանքային թերապիայի կազմակերպիչ, աշխատանքային թերապիայի հրահանգիչ» աշխատանքների համար: Եվ փաստացի Կառավարության 2010թ. դեկտեմբերի 2-ի N 1698-Ն որոշման N 1 հավելվածի «XIV. Առողջապահական և սոցիալական ապահովության հիմնարկներ» բաժնում 26-րդ կետով սահմանված՝ «աշխատանքային թերապիայի կազմակերպիչ, աշխատանքային թերապիայի հրահանգիչ» աշխատանքներն իրականացվում է աշխատանքային թերապիայի մասնագետի կողմից: 

	3.
	Կարգավորման նպատակը և բնույթը

	
	Բնակչության սոցիալական պաշտպանության ոլորտի կազմակերպություններում աշխատանքային հարաբերություններ կարգավորող տարբեր իրավական ակտերում նախատեսված հասկացությունների համապատասխանեցում: 

	4.
	Նախագծի մշակման գործընթացում ներգրավված ինստիտուտները և անձինք

	
	        Օրենքի նախագիծը մշակվել է Աշխատանքի և սոցիալական հարցերի նախարարության կողմից:

	5.
	Ակնկալվող արդյունքը

	
	Բնակչության սոցիալական պաշտպանության ոլորտի կազմակերպություններում աշխատանքային հարաբերությունների կարգավորման միասնական իրավական հիմքերի ապահովում:


ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և (կամ) լրացումների անհրաժեշտությունը
«Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ լրացում և փոփոխություն կատարելու մասին» Կառավարության որոշման նախագծի ընդունմամբ այլ իրավական ակտերում փոփոխություն կատարելու անհրաժեշտություն չկա: 

2. Միջազգային պայմանագրերով ստանձնած պարտավորությունների հետ համապատասխանությունը

«Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ լրացում և փոփոխություն կատարելու մասին» Կառավարության որոշման նախագիծը չի հակասում միջազգային պայմանագրերով ՀՀ ստանձնած պարտավորություններին:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման մեջ լրացում և փոփոխություն կատարելու մասին» Կառավարության որոշման ընդունմամբ` ՀՀ պետական բյուջեից լրացուցիչ միջոցներ չեն պահանջվի:
Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
ՎԵՐԱԲԵՐՅԱԼ ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՎԱՐՉՈՒԹՅԱՆ ԵԶՐԱԿԱՑՈՒԹՅԱՆ

	ՀՀ վարչապետի աշխատակազմի սոցիալական վարչության եզրացության (առաջարկության) բովանդակությունը
	ԱՍՀՆ եզրակացությունը
	Կատարված փոփոխությունը

	1
	2
	3

	1. Վերահաստատելով Նախագծի վերաբերյալ վարչապետի աշխատակազմի սոցիալական հարցերի վարչության՝ 29.06.2018թ.-ի N 02/14.8/13212-18 հանձնարարականին կից եզրակացությամբ ներկայացված դիրքորոշումը՝ գտնում ենք, որ Նախագծի 1-ին կետի 3-րդ ենթակետն անհրաժեշտ է խմբագրել՝ հաշվի առնելով, որ ՀՀ պետական բյուջեից սուբսիդավորվող լինելը կամ չլինելը որևէ կապ չունի աշխատանքի ծանր կամ վնասակար լինելու հետ: Դիտողության սկզբունքային լինելը պայմանավորված է նրանով, որ Նախագիծն այս տեսքով ընդունելու դեպքում, Կառավարությունը ՀՀ պետական բյուջեից չսուբսիդավորվող կազմակերպություններում համանման աշխատանքը չի համարի ծանր կամ վնասակար, ինչն այդ կազմակերպությունների նկատմամբ անընդունելի խտրական մոտեցում կլինի՝ մանրամասն և բովանդակային հիմնավորման բացակայության պայմաններում:  
	1. Ընդունվել է:
	Նախագծի 1-ին կետի 3-րդ ենթակետը հանվել է Նախագծից:


Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 2-Ի N 1698-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՏՆՏԵՍԱԿԱՆ ԶԱՐԳԱՑՄԱՆ ԵՎ ՆԵՐԴՐՈՒՄՆԵՐԻ, ՖԻՆԱՆՍՆԵՐԻ, ԱՌՈՂՋԱՊԱՀՈՒԹՅԱՆ, ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ, ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ-ԻՐԱՎԱԿԱՆ ՓՈՐՁԱՔՆՆՈՒԹՅԱՆ ԵԶՐԱԿԱՑՈՒԹՅԱՆ 
	Հ/Հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված փոփոխու

թյունը

	
	1
	2
	3
	4

	1.
	Տնտեսական զարգացման և ներդրումների նախարարություն, 10.07.2018թ.

N 01/09.4/5143-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	2.
	Ֆինանսների նախարարություն

13.07.2018թ. 

N 01/9-1/12738-18
	Նախագծի 1-ին կետի 3-րդ ենթակետով նախատեսվում է Կառավարության 02.12.2010թ. N 1698-Ն որոշման N 1 հավելվածի (ծանր, վնասակար արտադրությունների, աշխատանքների, մասնագիտությունների և պաշտոնների ցանկի) «XIV. Առողջապահական և սոցիալական ապահովության հիմնարկներ» բաժինը լրացնել հետևյալ բովանդակությամբ նոր` 27-րդ կետով.

«Հայաստանի Հանրապետության պետական բյուջեից առանձին ծախսային ծրագրերով սուբսիդավորվող՝ բացառապես մտավոր խնդիրներ (այդ թվում՝ աուտիզմ) ունեցող անձանց խնամքի և սոցիալական վերականգնողական ծառայություններ մատուցող ցերեկային կազմակերպությունների սոցիալական աշխատող, սոցիալական մանկավարժ, դաստիարակ, մեթոդիստ համակարգող, էրգոթերապիստ, խմբավար (ըստ ուղղությունների), մասնագետ` աշխատանքային թերապիայի, հատուկ մանկավարժ (այդ թվում՝ լոգոպեդ, տիֆլոմանկավարժ, սուրդոմանկավարժ, օլիգոֆրենոմանկավարժ), հոգեբան (այդ թվում՝ հատուկ հոգեբան, վարքային թերապիստ), սպասուհի, դայակ, հոգեբույժ, բուժքույր, ադապտիվ ֆիզկուլտուրայի մասնագետ»: 

Գրության 1-ին կետում նշված է, որ ՀՀ պետական բյուջեից առանձին ծախսային ծրագրերով սուբսիդավորվող՝ բացառապես մտավոր խնդիրներ (այդ թվում՝ աուտիզմ) ունեցող անձանց խնամքի և սոցիալական վերականգնողական ծառայություններ մատուցող ցերեկային կազմակերպություններ են հանդիսանում «Փրկություն» հաշմանդամ երեխաների և երիտասարդների  կենտրոն ԲՀԿ-ն և «Իմ ուղին» սոցիալ-աբիլիտացիոն ցերեկային կենտրոնը:

Ելնելով վերոգրյալից, հարկ է նկատի ունենալ, որ «ՀՀ պետական բյուջեից առանձին ծախսային ծրագրերով սուբսիդավորվող» հասկացությունը, բացի վերոնշյալ կազմակերպություններից, ենթադրում է նաև տարբեր բյուջետային ոլորտներում այլ նմանատիպ ծառայություններ մատուցող ցերեկային կազմակերպություններ, ինչը կարող է հանգեցնել ՀՀ պետական բյուջեից լրացուցիչ ֆինանսական միջոցների հատկացման անհրաժեշտության:

Միաժամանակ հայտնում ենք, որ թեև Գրության 2-րդ կետում նշված է, որ Նախագծի ընդունումը ՀՀ պետական բյուջեից լրացուցիչ ֆինանսական միջոցների հատկացման անհրաժեշտության չի հանգեցնի, միայն վերը նշված կազմակերպությունների միջոցով իրականացվող ծրագրերի գծով ՀՀ աշխատանքի և սոցիալական հարցերի նախարարության 26.06.2018թ. N ՄԹ/ՀՄ-2-1/7263-18 գրությամբ ներկայացված ՀՀ 2019-2021 թվականների պետական միջնաժամկետ ծախսերի ծրագրի բյուջետային հայտով 2018 թվականի պետական բյուջեի համեմատ աշխատանքի վարձատրությանը ուղղվող հավելումների մասով (հաստիքային միավորների թվի պահպանմամբ) լրացուցիչ ֆինանսական միջոցների պահանջը համապատասխանաբար կազմում է շուրջ 1.0 մլն դրամ և 0.8 մլն դրամ:
	Ընդունվել է:
	Նախագծի 1-ին կետի 3-րդ ենթակետը հանվել է Նախագծից:


	3.
	ՀՀ առողջապահության նախարարություն, 27.04.2018թ.

N ԼԱ/11.2/4937-18 գրություն
	1.
Նախագծի 1-ին կետի 2-րդ ենթակետում «մասնագետ` աշխատանքային թերապիայի» բառերը փոխարինել «մասնագետ` զբաղվածության թերապիայի» բառերով,
2.
Նախագիծ 1-ին կետի 3-րդ ենթակետով լրացվող 27-րդ կետում.

1)
«էրգոթերապիստ» բառից հետո ավելացնել («զբաղվածության թերապիայի մասնագետ)» բառերը, 

2)
հանել «մասնագետ` աշխատանքային թերապիայի» բառերը,
3)
«վարքային թերապիստ, հոգեբան (այդ թվում՝ հատուկ հոգեբան)» բառերը փոխարինել` «հոգեբան (այդ թվում` վարքային թերապիստ)» բառերով,

4)
ավելացնել «կինեզիոթերապիստ (ֆիզիկական թերապիստ)» բառերը:
	1. Չի ընդունվել:

2. Ընդունվել է ի գիտություն:

	1. Հայաստանի Հանրապետության կառավարության 2010 թվականի դեկտեմբերի 2-ի N 1698-Ն որոշման N 1 հավելվածի «XIV. Առողջապահական և սոցիալական ապահովության հիմնարկներ» բաժնի 26-րդ կետով սահմանված են հատուկ տիպի տուն-ինտերնատի որոշակի աշխատանքներ (պաշտոններ), որոնք համարվում են ծանր, վնասակար աշխատանքներ (պաշտոններ): Նախագծի 1-ին կետի 2-րդ կետով նախատեսվող լրացումը բխում է  ՀՀ կառավարության 2015թ. հոկտեմբերի 29-ի N 1292-Ն որոշմամբ սահմանված չափորոշիչին (N 2 հավելվածի 19-րդ կետ) համապատասխանեցնելու անհրաժեշտությունից (18 տարին լրացած քրոնիկ հոգեկան հիվանդությամբ կամ խոր մտավոր հետամնացությամբ հաշմանդամություն ունեցող կամ ծերունական փսիխոզով կամ ծանր արտահայտված սկլերոզով անձանց շուրջօրյա լրիվ խնամք տրամադրող` բնակչության սոցիալական պաշտպանության հատուկ տիպի (մասնագիտացված) հաստատություններում (այսուհետ` հատուկ տիպի տուն-ինտերնատ) սոցիալ-հոգեբանական վերականգնման ծառայությունների տրամադրման աշխատանքների իրականացման համար սահմանվել է աշխատանքային թերապիայի (ըստ ուղղությունների) մասնագետը):

2. Նախագծի 1-ին կետի 3-րդ ենթակետը հանվել է Նախագծից:


	4.
	ՀՀ կրթության և գիտության նախարարություն, 10.05.2018թ.

N 01/10/5126-18 գրություն
	Առաջարկություններ և դիտողություններ չկան:
	Ընդունվել է ի գիտություն:
	

	5.
	ՀՀ արդարադատության նախարարություն, 24.05.2018թ.

N 01/19.2/55843-18 գրություն
	Նախագծի նախաբանում անհրաժեշտ է հղում կատարել նաև Հայաստանի Հանրապետության աշխատանքային օրենսգրքի 183-րդ հոդվածին և Հայաստանի Հանրապետության կառավարության 2015 թվականի հոկտեմբերի 29-ի N 1292-Ն որոշմանը` համաձայն «Նորմատիվ իրավական ակտերի մասին» Հայաստանի Հանրապետության օրենքի 13-րդ հոդվածի պահանջների և նախագծի հետ ներկայացված հիմնավորման:
	Ընդունվել է մասնակի:
	Նախագծի նախաբանը խմբագրվել է և հղում է կատարվել նաև ՀՀ աշխատանքային օրենսգրքի 183-րդ հոդվածի 2-րդ մասին:

Միևնույն ժամանակ, ՀՀ կառավարության 2015 թվականի հոկտեմբերի 29-ի N 1292-Ն որոշմանը նախագծի նախաբանում հղում չի կատարվել, քանի որ նույն որոշմամբ սահմանված են ՀՀ աշխատանքի և սոցիալական հարցերի նախարարության ենթակայությանը հանձնված խնամք և սպասարկում իրականացնող պետական ոչ առևտրային կազմակերպությունների հաստիքային միավորների չափորոշիչները, որտեղ որևէ կարգավորում սահմանված չէ վնասակար աշխատանք կատարելու համար հավելում վճարելու կամ աշխատանքները վնասակար որակելու վերաբերյալ:


